Sanz Lehendakariak Ekintzaile Bekak eman ditu 26 enpresa proiektu gauzatzeko
Diru-laguntzak 498.000 eurokoak dira eta asmoa da enpresa bat sortzeko buru-belarri lan egin nahi duten ekintzaileei laguntzea
Nafarroako eta beste autonomia erkidego batzuetako ekintzaile berriei hogeita sei beka eman dizkiete, Ekintzaile Beken programaren barruan, eta ekitaldiko burua Nafarroako Gobernuko Lehendakaria, Miguel Sanz Sesma, izan da. Nafarroako Gobernuak 498.000 euro jarriko ditu diru-laguntzak emateko.
Sanz Lehendakariak esan du ekimen horren helburua dela “Moderna Planaren ondorioetako bati daukan balioa ematea, talentua sustatzeari, alegia”. Lehendakariaren hitzetan, “proiektu horiek, Moderna Planak bezalaxe, Nafarroako ekonomian datozen bi hamarkadetan azaleratuko diren sektoreei ematen diete garrantzia”. Foru Gobernuak Moderna Planaren bidez garatu du programa hori, lehen aldiz, Nafarroako Enpresa eta Berrikuntza Zentro Europarrarekin (NEBZE) elkarlanean. Programaren helburua da enpresa bat sortzeko buru-belarri lan egin nahi duten ekintzaileei laguntzea.
Bekak jaso dituzten proiektuak arlo hauetakoak dira: sei industriakoak, lau ekoizpen industriakoak, hiru eraikuntza eramangarrikoak, bi hezkuntza eta jakintza sorkuntzakoak, bi merkataritzakoak, bi IKTen arlokoak eta bi garapen eramangarrikoak. Horiez gain, sektore hauetan proiektu bana daude: osasuna, ingurumena eta hondakinak, enpresa zerbitzuak, energia berriztagarriak eta ibilgailu eramangarriak.
Hona hemen bekak jaso dituzten ekintzaile eta bazkideak: Rafael Fernández De Muniain Comajuncosa, Daniel Murua Txopitea, Francisco Javier Istúriz Churio, David García Yoldi, Joseba Ariznabarreta Garabieta, Carlos Conejero Urbán, Asier Marzo Pérez, María Estela De Paula De Paula, Iñaki Bautista Martínez, Juan Luis Errasti Cambra, Alfonso Galbis García Elorz, Patricia Sendin Garrido, Francisco Javier Palacios, Iker Echarri Carasatorre, Francisco Javier Sola Jurío, Teresa Ibáñez Zubizarreta, Cristian Daniel Chávez Merino, Carlos Vázquez Dieguez, Librada Bravo Fernández, Lorenzo Goyeneche Sola, David Morales Hernández, Carlos Miguel Palenzuela Del Rosario, Javier López Molina, José Puerta Alemán, María de los Remedios Porta Alemán, Luis Gómez Miguel, Roberto Pérez De Carlos, Jordi Dalmau Castañé, David Bayón Esporrín eta Antonia Valdivia Reche.
Ekintzaile Bekak Nafarroako Gobernuak krisiari aurre egiteko eman ditu, Moderna Planaren barruan. Beken helburuak hauek dira: sektore estrategikoetan enpresa berritzaileak sortzea, kualifikazio eta lan esperientzia handiko profiletan ekimenak sustatzea, enplegu kualifikatua eta balio erantsia sortzea eta ekimenak aurrera eramateko erabakiak hartzea bultzatzea.
Sustatzaileek, diru-laguntzaz gain (hilero gehienez 2.000 euro), enpresa gestioaren gaineko prestakuntza jasoko dute, IESEren eskutik; eta baita aholkularitza espezializatua ere NEBZEn. Horrez gain, enpresen mintegian espazio fisikoa eta inbertsiogile foro bat izango dituzte.
Bekak bederatzi hilabeterako dira eta ezin dira jarduera bererako laguntzekin, lan etekinen errentekin eta prestazio eta subsidioekin batera jaso.
Ekintzaile Bekak zenbakitan
Ekintzaile Bekak 26 enpresa ekimenek jasoko dituzte; ekimen horiek 51 bazkidek sustatu dituzte eta horietatik 31 bekadun gisa sartuko dira programan. 

Beka jasotako bost proiektuk bi onuradun dauzkate. Beka jaso duten lagunen profila hau da: gizonezkoa (%81), 35 urtekoa eta unibertsitate tituluduna (%71). Bekadunen %45 ingeniariak dira.
Jatorriari dagokionez, bekadunen %90 nafarra da, nahiz eta enpresa proiektuetan parte hartzen duten bazkideen %20 beste autonomia erkidegoren batekoa izan: Madril, Bartzelona, Zaragoza eta Gipuzkoa.
Negozio ekimenen sustatzaileen herenak esperientzia dauka ekimenetan. Programan sartu aurretik, bekadunen %40 lanean zebilen, soldatako langile edo langile autonomo gisa. Sustatzaile guztiek lan esperientzia daukate.
Negozio ideien sektore ekonomikoari dagokionez, gehienak (%47) ekonomia berdearen ingurukoak dira: nekazaritza elikagaiak, energia berriztagarriak, eraikuntza eramangarria, ingurumena eta hondakinak eta ibilgailu eramangarriak (Moderna Planean lehentasuna duten sektoreen sailkapenaren arabera). Gero daude informazio eta komunikazio teknologien arloko proiektuak (%16): atariak, softwarea eta sareak. Ondoren ekoizpen industria (%15). Eta azkenik, Moderna Planean talentuaren ekonomia gisa jasoa dagoena (%12): enpresa zerbitzuak, hezkuntza eta jakintza sorkuntza.
Egin dituzten zenbatespenen arabera, enpresa horiek eratzen dituztenean 58 lanpostu kualifikatu sortuko dira Nafarroan lehentasuna duten sektoreetan, eta urte bete igaro ondoren 92 lanpostu egongo dira.
